
					ఈ పుట అచ్చుదిద్దబడ్డది

కల్లంబు[1]నకు వచ్చి కలికి యౌ నని మెచ్చి

మెఱుఁగుఁజెక్కిలి గొట్టి కురులు పట్టి

తొడగంబముల నాని తోపునూకులఁ బూని

సందు చేసుక నొక్కి చాల దక్కి

గీ. యదలుపులుఁ పొగడికలును నెయ్యంపుఁ దిట్లు

గళరవంబులు దుడుకులుఁ జెలఁగ సత్య

మాధవుండును గడిదేఱి మరునిసాము

చేసి చెలరేగి నెఱిహాయిఁ జెంది మఱియు. 29



సీ. కిలకిలనవ్వులు గిలిగింతలును బంధ

భేదపు రవములు వింతవగలు

పావురాపలుకులు వాతెఱనొక్కులు

చిగురుమకారముల్ జిలుఁగుఁదిట్లు

దురుసు పైసరములు దొంతరముద్దులు

బిగికౌఁగిలింతలు బేరజములు

కొనగోటిమీఁటులు గోరింపు లుబుకులు

కొసరుఁగన్బొమముళ్లు కుఱుచసన్న

గీ. లౌర సేబాసు మేలు చల్లారే బాప

అహహ తడబడ కెడ మీకు నాయె నాయె

విడకు విడువకు నడు మని నుడువు లపుడు

చెల్లఁబో యేమి చెప్పుదుఁ గొల్లకొల్ల. 30



	↑ కల్లము — మల్లబంధవిశేషము (శ.ర).

		 ఈ పేజీలో చివరి మార్పు 19 మే 2020న 12:57కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

